Pastorale beradingskursus: Die uitdeel van seën

Potchefstroom: 18 September 2010

Hierdie kursus is gebaseer op die boek, The Blessing, deur Gary Smalley en John Trent (oorspronklik ’n Ou-Testamentiese proefskrif wat populêr verwerk is).  ’n Studie is gemaak van al die gevalle in die Bybel waar persone geseën is en vyf tipiese kenmerke is geïdentifiseer wat deurgaans aanwesig was – hierdie vyf aspekte kan vandag steeds in verhoudinge toegepas word met wonderlike resultate.  God het dan ook aan sy Kerk hierdie vyf aspekte toevertrou en elkeen wat lid word van hierdie geestelike familie kan uiteindelik die seën ontvang wat hulle in hul kinderjare misgeloop het.  Die Woord gee ’n bloudruk waarvolgens verhoudings geherkonstrueer kan word en die verlore seën wel op ’n later stadium ontdek kan word.
Pastorale beradingskursus: Genesing van emosionele pyn

Potchefstroom: 30 Oktober 2010

In hierdie kursus word daar na verskillende areas gekyk waar mense oor die algemeen emosioneel seerkry, alreeds vanaf ’n baie vroeë stadium van die lewe.  Indien sulke onverwerkte pyn maar net diep weggebêre word, dan is dit geneig om gedurende latere jare meer en meer na die oppervlakte te kom in allerlei verskuilde vorme.  In hierdie verband word daar onder ander gelet op onverwerkte trauma wat dikwels die aanleidende oorsaak tot abnormale vrese is.  Verder word ook sterk gefokus op die rol van die leuen gekoppel aan insidente van verwerping en emosionele aftakeling en hoedat die leuen telkens met die waarheid vervang moet word ten einde heling te fasiliteer.  Talle voorbeelde word bespreek en praktiese riglyne vir die pastorale begeleiding van emosioneel verwonde persone word aan die orde gestel.

Die volgende besonderhede geld vir elk van die kursusse:

Plek: Gastehuis aan op die perseel van ALS-Groep - 2 km uit Potch op JHB pad (N12) aan linkerkant

GPS koördinate: Suid: 26.41°42’- Oos: 27.8°1’
VBO punte kan verdien word deur bywoning 
Koste: R170 (sluit in sleutelnotas en verversings)
Tyd: 08.00 – 13.00

Navrae en bespreking: 083 660 0409 of 018-294 7457(h)

E-pos: wentzelcoetzer@telkomsa.net (huis)  wentzel.coetzer@nwu.ac.za (universiteit)

Handleiding: Opsioneel te koop teen R150 (plus R20 vir posgeld)
